



















































10а класс
Туған тел һәм әҙәбиәт
	№
	Контроль эштең төрө

	Иҫкәрмә

	1
	Контроль диктант.
	Башҡортостан ҡоштары
	25.10.
	
	

	2
	Контроль диктант. 
	Беҙҙә ҡышлаусы ҡоштар
	20.12.
	
	

	3
	Изложение. 
	Данлы мәктәп
	07.03.
	
	

	4
	Контроль диктант 
	Китап ул ҡояш кеүек.
	02.05.
	
	

	5
	Контроль диктант
	Рухи хазина

	6
	Инша.
	Әгәр мин режиссер булһам...
	07.05
	
	

	7
	Тест.
	Ҡабатлау
	21.05
	
	






































 1.Контроль диктант.Башҡортостан ҡоштары

  	 Аяҙ күктә, бейектә-бейектә, торналар тубы оса. Уларҙың моңло сыңрауы һауаларҙы ярып алыҫтарға тарала. Тыуған ерҙән туймаһалар ҙа , ҡышҡылыҡҡа туйынырлыҡ ерҙәргә – йылы яҡтарға китәләр.
  	 Беҙҙең яҡтарҙа торналарҙың ун дүрт төрө билдәле булһа ла, иң киң таралғаны – һоро торна. Оҙон ҡара муйынлы был ҡоштоң томшоғо йәшкелт һары була, башында аҡ ҡауырһындар үҫә, ҡойроғо ҡуйы,оҙон ҡаурыйлы, ҡарараҡ төҫтә,аяҡтары ҡара.
  	 Был ҡоштарҙы атыу бөтә ерҙә лә тыйылған. Башҡорттарҙа борондан ҡалған юрау ҙа бар – торна атһаң, ҡаза килә, тиҙәр. Шуға ла халыҡта торналарҙың ояларын туҙҙырмайҙар.

2. Контроль диктант.Беҙҙә ҡышлаусы ҡоштар.
Ҡыш беҙҙең яҡта бик ҡаты була.Ыжғыр бурандар ҡотора, ел олой.Был ваҡытта сыйырсыҡ,ҡарлуғас,һандуғастар күптән йылы яҡҡа киткән була. Беҙҙә ҡышларға сәпсек, һайыҫҡан, ҡарабаш турғай,шыршы турғайы,күгәрсен, һуйыр, өкө, ҡорҙар  ғына ҡала.Улар ҡышты төрлөсә үткәрә.
Бына ҡар өҫтөндә дегәнәк  баштары туҙҙырылған.Бында ҡарабаштурғай ем эҙләй.Тегендәрәкағас ҡабаҡтарыһибелгән.Был тумыртҡаның эше.Ул ҡабыҡ аҫтынан бөжәктәр эҙләгән.Ҡайһы бер ҡоштармиләш,балан кеүекемештәр менән туҡлана.
 	Кешеләр тағараҡтар эшләп,уларҙы балкондарға,парктарҙағы һәм баҡсаларҙағыағастарға эләләр.Уларға орлоҡ,ярма,икмәк валсыҡтары һибәләр.Ҡоштар йәй көндәрендә лә ошо урынға йыш килә һәм ағастарҙы ҡоротҡостарҙан һаҡлай(  108 һүҙ )
3.Контроль диктант.Китап ул ҡояш кеүек.
Элек-электән зиһенде асҡан, аҡылды үҫтергән рухи байлыҡ сығанағы китап булған. Ошо сығанаҡтан, белем шишмәһенән, һәр кем белем һыуын йотлоғоп эсеп, донъяны танып белә, хаҡ юлға күнә.  Ул тылсымлы көс һымаҡ кешене рухландыра, ҡанатландыра, эштә ярҙам итә, ҡыйынлыҡтарҙан ҡотҡара, бөткөһөҙ мәғлүмәт, белешмә бирә, телде байыта.
 Бер китап меңәрләгән кешене мәғлүмәтле итеү, өйрәтеү ҡөҙрәтенә эйә.  Шуға ла боронғо заманда уҡ төрлө яҙмаларҙы, әҫәрҙәрҙе, баҫмаларҙы йыя, һаҡлай һәм уҡырға биреп торған урындар булдырылған да инде.
   	 Был  донъяла иң яҡын рухташыбыҙ, дуҫыбыҙ, юлдашыбыҙ ҙа – китап.  Кеше бала саҡтан ғүмер ахырынаса китаптан айырылмай, унан рухи көс,  дәрт, илһам алып йәшәй. (Мәктәп календарынан)
 
  4.Изложение. Данлы мәктәп

Был данлы мәктәп үҙенең тәүге уҡыусыларын 1944 йылда ҡабул итә. Ул ваҡытта дәһшәтле Бөйөк Ватан һуғышы ла тамамланмаған була. Интернат-мәктәп фронтовиктарҙың һәм һуғыш инвалидтарының балаларын уҡытыу һәм тәрбиәләү өсөн ойошторола. Шунан һуң үткән 50 йыл эсендә бында ете меңләп уҡыусы тәрбиәләнде. ... Интернат-мәктәп Республика башҡорт гимназияһы итеп үҙгәртелгәс, уның абруйы тағы ла артты. Бында конкурс нигеҙендә һайлап алынған, үҙ эшен һәм балаларҙы яратҡан, хеҙмәт һөйөүсән уҡытыусылар, балаларға ҡарата әсәләй яғымлы булған тәрбиәселәр эшләй. Гимназияға белем алырға ынтылып торған, уҡырға ныҡлы теләге булған һәләтле балалар имтихан нигеҙендә ҡабул ителә.







5.Контроль тест.Морфология.10 класс
1.Кем һорауына ҡайһы төркөмдәге һүҙҙәр яуап бирә?
А)Хайуан атамалары Б)Ҡош-ҡорт атамалары В)кешене белдергән һүҙҙәр Г)Йәнһеҙ әйберҙәр
2.Уң яҡтағы һүҙҙәрҙең ҡайһыһы әҙәби телгә ҡабул ителгән?
А)Бәрәңге Б)Ер алмаһы В)Кәртүк Г)Картуф Ғ)Йәбелек
3.Атайым районға барып ҡайтты һөйләмендә аҫтына һыҙылған һүҙ ниндәй килештә?
А)Төп Б)Эйәлек В)Төбәү Г)Төшөм Ғ)Урын-ваҡыт
4.Сифат исемде асыҡлап килһә,нимә менән үҙгәрә?
А)Килеш Б)Һан В)Зат Г)Үҙгәрмәй 
5.Ҡыҙылдар тау араларына сигенгән һөйләмендәге сифат ниндәй һүҙ төркөмөнән яһалған?
А)Сифаттан Б)Исемдән В)Ҡылымдан Г)Һандан Ғ)Алмаштан
6.Алыҫтағы тауҙар күгәреп күренә һөйләмендә сифат ниндәй төргә ҡарай?
А)Төп сифат Б)Шартлы сифат
7.Ҡуян һорғолт төҫкә ингән  һөйләмендәге сифат ниндәй дәрәжәлә?
А)Төп Б)Сағыштырыу В)Артыҡлыҡ Г)Аҙһытыу 
8.Унынсы,бишенсе,егерменсе-был һандар ниндәй төркөмгә ҡарай?
А)Төп һан Б)Рәт һаны В)Сама һаны Г)Бүлем һаны Ғ)Йыйыу һаны
9.Уң яҡтағы рәт һандары ҡайһыһына ялғау яҙылмай?
А) 1-парта Б)22- апрель В)сәғәт 5- китте Г)20- мәктәп
10.Сама һандарының ялғауҙары нисек яҙыла?
А)Ҡушылып Б)Һыҙыҡса аша В)Айырым
11.Әллә кем,әллә нисек,әллә ҡасан –был алмаштар ниндәй төркөмгә ҡарай?
А)Билдәһеҙлек Б)Билдәләү В)Һорау Г)Күрһәтеү Ғ)Зат 
12.Барһа,яҙһа,йөрөһә-был ҡылымдар ниндәй һөйкәлешкә ҡарай?
А)Бойороҡ Б)Шарт В)Теләк Г)Хәбәр 
13.Уҡыу ,яҙыу ,килеү-был ҡылымдар ниндәй төркөмгә ҡарай?
А)Исем Б)Уртаҡ В)Сифат Г)Хәл 
14.Аллаға ышанған ас ҡалған  һөйләмендә ҡайһы һүҙ үткән заман сифат ҡылым?
А)Аллаға Б)Ышанған В)Ас Г)Ҡалған 
15.Юлдаш беҙгә һирәк килә һөйләмендә рәүеш ниндәй төркөмсәгә ҡарай?
А)Урын Б)Оҡшашлыҡ В)Күләм –дәрәжә Г)Сәбәп-маҡсат Ғ)Төп
16.Ҡайһы төркөм рәүештәр ҡушма була? 
А)Хәҙер,элек,яй ,шәп Б)Яҙын,ҡышын ,аҡсалата В)Быйыл,баребер,ялан аяҡ
17..Атты ҡалдыра ла өйгә инә һөйләмендә ла һүҙе ниндәй һүҙ төркөмөнә ҡарай?
А)Теркәүес Б)Бәйләүес В)Киҫәксә Г)Ымлыҡ Ғ)Мөнәсәбәт һүҙ 
18.Әхәттең тракторы тыр-тыр итеп ҡуҙғалып китте һөйләмендә тыр-тыр һүҙе ниндәй һүҙ төркөмөнә ҡарай?А)Теркәүес Б)Бәйләүес В)Киҫәксә Г)Ымлыҡ Ғ)Мөнәсәбәт һүҙ

Яуаптар:1-в,2-г,3-ғ,4-г,5-б,6-б,7-г,8-б,9-б,10-а,11-а,12-б,13-а,14-б,15-ғ,16-в,17-в,18-г












  6. Туған  тел һәм әҙәбиәттән йыллыҡ контроль эш
1. Нисәнсе йылдарҙа башҡорт әҙәбитенең өлгөрөп етеүе асығыраҡ күренә?
    1) 30-сы йылдар
    2) Бөйөк Ватан һуғышы йылдары
    3) Бөйөк Ватан һуғышынан һуңғы йылдар

2. Башҡортостандың халыҡ шағиры?
   1) З.Вәлиди
   2) Һ.Дәүләтшина
   3) Р.Ниғмәти

3.Башҡортостандың халыҡ сәсәне?
   1) З.Вәлиди
   2) М.Буранғол
   3) Д.Юлтый

4. Бөйөк Ватан һуғышында ҡатнашҡан шағир?
   1) М.Харис
   2) М.Ғафури
   3) Р.Низамов

5. «Ҡарлуғас» драмаһының авторы?
1) З.Биишева
2) Н.Нәжми
3) Б.Бикбай

6. “Әкрен генә һуҙып һуҙып ағылыа ҡурай моңо”.Был юлдар ниндәй әғәрҙән
   1) Н.Нәжми «Ватан»
   2) Р.Ниғмәти «Һалғын шишмә»
   3) З.Биишева «Йырлайым»

7. Байгилде ағай, Емеш, Сәғүрә, Хаммат – был персонаждар ниндәй әҫәрҙән?
   1) З.Биишева «Кәмһетелгәндәр»
   2) Б.Бикбай «Салауат»
   3) Б.Бикбай «Аҡ сәсәкә»

8. Яҙыусының үҙ мөнәсәбәтен белдереү нигеҙендә тыуған образлы фекер?
   1) Тема
   2) Проблема
   3) Идея

9. “Һаҡмар ҡыҙы”,”Үлтер улым,фашисты!”,”Һинең кәләшеңдең хаттары”
авторы кем?
   1)Ғ.Сәләм
   2) Б.Бикбай
   3) Р.Ниғмәти

10. рус классиктары поэзияын өйрәнеп, улар үрнәгендә яҙған шағир?
      1)Ғ.Сәләм
   2) Б.Бикбай
   3) Р.Ниғмәти

11. Поэзияла шағирҙың үҙе йәки берөй кеше исеменән һүҙ алып барған шәхес?
  
12. Быләҫәрҙә 240  йылдан ашыу элек булып үткән тарихи осорҙоң 
      ҡаршылыҙтары  кәүҙәләндерелә, феодаль өҫкө  ҙатлам менән халыҡ 
      массалары  араһындағы конфликт күрһәтелә.
   1) «Салауат»
   2) «Тылсымлы ҡурай»
   3) «Ҡарлуғас»

13. Шәхес культы хөкөм һөргән 30-сы йылдарҙағы фажиғәләре фашланған әҫәр?
   1) «Ҡарлуғас»
   2) «Аҡ сәскә»
   3) «Кәмһетелгәндәр»

14. Был я6ыусы Күгәрсен районында тыуған.
   1) З.Биишева
   2) Н.Нәжми
   3) Б.Бикбай

15. Башҡортостандың халыҡ  я6ыусыһы?
   1) З.Биишева
   2) Н.Нәжми
   3) Б.Бикбай

16. Һуғыштан һуңғы башҡорт драматургияһында үҫеш  алған жанр?
   1) Трагедия
   2) Трагикомедия
   3) Комедия


Яуап:1-1,2-3,3-2,4-1,5-3,6-3,7-3,8-3,9-3,10-1,11-2,12-1,13-1,14-1,15-1,16-3

